
Openbaring 99 ontvang deur Daniel Grobbelaar op 
02/06/19 

"Die Tyd van die tye MY kneg is aan kom en loer op die 
toekoms, en die toekoms van julle siele is in die hande 
van julle eie hartsbesluite. MY Volk staan nou voor die 
keuse of hulle MY gaan kies of MY gaan verloën. EK 
laat sekere gebeurtenisse, rampe, siektes en aanvalle 
toe om MY volk se denke en gedagtes sterker te rig na 
MY en om MY Volk te laat ontwaak vanuit hulle 
slawerny. Hulle dink hulle is vry, maar stadig maar 
sekerlik is hulle besig om te sien dat hulle nie vry is 
nie. Hulle is slawe van die wêreld, die sisteem wat 
deur MY teenpool opgerig is, en ook slawe van hulle 
eie-ek huis wat op sand gebou is.  
In die Suide, daar, hier, sal MY Naam omhoog wapper 
bo-op MY Berg. MY Wet van Liefde en Apartheid bly 
vir ewig, net soos EK, EK IS WAT EK IS! En EK verander 
nie! EK laat niks gebeur voordat EK vooraf deur MY 
Gees se inspraak, skryfknegte of MY profete MY Volk 
gewaarsku het nie. Julle weet en julle begin agter te 
kom dat julle voor gelieg was. Die nood is krities, die 
hongersnood van julle harte en siele; en Esegiël het 
weer sy visioen ontvang in die woesteny van Suid-
Afrika. Die hartsriviere het opgedroog en die spruite 
het verander in droë verlate plekke. Die vrugtebome 
het geword soos doringbosse in die sandstorms van 
die dwaalgeeste. MY Volk het MY vergeet, maar hulle 
begin MY weer onthou en so ook MY Wet. MY 
Vaderhart het swaar getrek in trane van verlatenheid 
en seer ten aanskoue van hoe MY kinders in ongereg-
tigheid en liefdeloosheid verval het. Die strafgerig en 
vervloekinge is die gevolge daarna en vererger namate 
hulle meer opstandig raak teen MY. Al manier om die 
straf van 'n Vader af te wend is om te verootmoedig 
en dan gehoorsaam te wees in vrye wil aan die 
LIEFDE. Die IS MY Verlossing aan julle en MY Geloftes 
het julle aan MY herinner. EK sal MY weer oor julle 
Ontferm en EK sal julle uit die benoudheid red. Maar, 
die eerste voorwaarde is dat julle sal toelaat dat EK 
oor elke aspek van julle lewens sal regeer as jul 
ENIGSTE LEIER EN KONING! Maar, EK wil nie net julle 
Leier en Koning wees nie, EK wil julle ALLES wees! Julle 
Liewe VADER, 'n beste Vriend, soos 'n Broer wat gryp 
as Sy ander broer struikel in die stryd. Maar nog meer 
begeer MY Hart om te wees!! EK wil wees, MAN, 
BRUIDEGOM... Ja EK rig MY WOORD aan Jou, MY 
BRUID VAN SION! Ken MY en leer Wie Jou MAN is en 
EK sal Jou verseël en oprig in SUIWER HEMELSE LIEFDE 
EN KRAG! MY Geloftevolk, MY Dogter van Gilgal, 
vergeet nie en bring weer in herinnering MY WOORD 
EN LOF! Vergeet nie MY HUIS van LIEFDE nie. Daar was 
vyf gladde klippies in die hand van Dawid, geneem uit 
die spruit. Weer sal dit so wees, waar EK in Dawid 
weer sal opstaan en net EEN Klip, geneem vanuit MY 
SPRUIT, sal nodig wees om julle binne MY Ark te 
beveilig en julle die Oorwinning te gee tot MY eer.  

Ja MY kneg, EK het jou nie vergeet nie. EK het niemand 
van julle vergeet nie. Wees getrou aan MY Stem en 
fokus korrek op MY Hart se punt wat heet, LIEFDE. En 
dit is daar waar MY Dogter is, MY Hart se punt. EK het 
julle nie vergeet nie MY Oogappel. 

EK IS." 
('n paar minute later:) 
"MY Teken het EK aan jou gegee vir drie dae op 
mekaar en jy het gelet daarop. Wees altyd gereed MY 
kneg om te ontvang en daarmee sê EK saam: Maak 
nooit jou hande toe nie." 
 
Openbaring 100 ontvang deur Daniel Grobbelaar - Woord 

ontvang op 09/06/19 

"MY Volk in die Suidland, hier is EK in die Woord en 
spreek tot julle in MY Ewige Barmhartige LIEFDE. Hoor 
wat die Ewig Lewende aan julle sê op hierdie uur! EK IS 
WAT EK IS!  

MY Volk het MY verlaat en vergeet. Sy het MY Gawes, 
Beloftes en Woord van Lewe verwerp en agter die 
genot en rykdom van MY teenpool aangeloop. EK sal 
aanhou waarsku en vermaan omdat EK haar liefhet en 
omdat EK elke siel wil red. Maar hulle stel nie belang 
in die Ewige Lewe en Waarheid nie, en daarom val 
hulle vas in dieper materie-toestand en is skadelik vir 
die welstand van hul siele. Hulle meng met die kring 
van spotters en lasteraars; daar word omgegaan met 
gruwelike geselskap wat geensins voor MY Aangesig 
welgevallig is nie. MY Volk het hoop op 'n valse hoop 
omdat hulle nie die Ware Hoop ontvang of wil hê 
vanuit MY nie. Dit sê EK vir julle: Alleenlik net deur MY 
sal julle die Ware Hoop en Krag ontvang as julle dit wil 
hê. Maar tog, MY volk het MY vergeet. EK het MY 
kinders bevestig in die land Suid-Afrika lank gelede. Na 
verloop van tyd het die aardse welstand goed begin 
gaan, en EK het vir hulle gesorg en 'n oorvloed van 
gawes en Seëninge gegee. Maar hulle het na 'n baie 
kort tyd, MY begin vergeet en het prooi geval van 'n 
sisteem deurtrek met MY teenpool se gif!  
MY GELOFTEVOLK! EK maak dit deur hierdie kneg van 
MY bekend op hierdie uur dat die gevolge van jou 
ongehoorsaamheid en liefdeloosheid baie vinnig sal 
vererger en dat MY Raadsplan bespoedig sal word ter 
wille van hulle wat MY soek bo alles en wat hulle beste 
probeer om MY te behaag in opregtheid van hart.  
'n Kleine oorblyfsel sal daar wees Suid van die Rivier 
van Vrolikheid. Dit is hulle wat binne die Geestelike 
Laer ingetrek het wat EK vir hulle opgerig het. En met 
dapper perd-gallop sal hulle die Weg aandurf tot hulle 
ook sal aankom by MY Kraal van Beskerming en 
Barmhartigheid. Dit sê EK: EK sal julle uitred en lei na 
daar waar EK julle wil hê vir MY Doel vir die beswil van 
julle siele en ten uitvoering van MY Plan. MY Boere, 
kom aan boord en reis saam MY! EK gaan julle 
vooruit!" 

Lesing 79 - 6 Jumie 2022- Die Laatreëns vir Dogter van Sion Bruid 



Net na hierdie Woord bring JAHSHUA my by die Rivier 
van Vrolikheid en ek sien trekboere met waens wat in 
vrolikheid en vreugde trek na 'n sekere plek. JAHSHUA 
het die rivier se waters gekloof soos hulle moes 
deurgaan na die anderkant. JAHSHUA neem my toe 
eweskielik na 'n sekere plek en ek sien dat ek myself 
saam JAHSHUA binne-in 'n groot Laer bevind en ek 
vra toe vir JAHSHUA waar ons nou is en watter plek 
hierdie is. HY sê toe vir my: "MY kneg, jy staan saam 
MY binne-in die tweede Bloedrivier Laer en dit is 
hierheen waar MY kinders trek soos EK hulle in hul 
harte beveel het, diè wat EK uitverkies het volgens 
die maat van LIEFDE in hulle harte. Net soos in Egipte 

van ouds sal daar plae kom en ook sal daar dood kom. 
Daar sal donkerte kom, hongersnood en benoudheid. 
Maar MY kinders wat ag gegee het op MY Opdragte 
en Woord sal EK SELF lei en beskerm! Gee gehoor MY 
Volk en gehoorsaam MY Stem.  

EK IS WAT EK IS, 
Julle Ewige VADER." 


